
MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tal-5 ta' Ottubru, 2010

Citazzjoni Numru. 231/1998/1

Registratur tal-Qorti
VS

Carmen Attard,
Michael Mercieca.

[I-Qorti,

Rat i¢-Citazzjoni li permezz taghha I-attur, wara i
ppremettailli:

lIli b’degriet tas-26 ta’ Awwissu 1998, din il-Qorti ordnat il-
hrug provvizorju ta’ mandat ta’ Inibizzjoni numru 113/1998
fl-ismijiet “Mario u Nathalie konjugi Saliba —vs- Carmen
Attard u Michael Mercieca”, li bih il-konvenuti dew inibiti
personalment jew permezz ta’ terzi jhottu xi parti mill-hajt
li kien gieghed jinbena mir-rikorrenti, l-imsemmija Mario u
Nathalie konjugi Saliba, li jifred il-proprjetajiet rispettivi
taghhom fi Triq Santa Elizabetta, Xewkija, Ghawdex, jew

bi kwalunkwe mod jostakolaw, ifixklu jew jimpedixxu I-
prosegwiment tal-istess xoghlijiet, dokument “X1”.

lIli b’rikors tas-7 ta’ Settembru 1998 I-imsemmija konjugi
Saliba, wara li ppremettew li I-intimati, konvenuti odjerni, li
minkejja d-digriet provvizorju moghti minn din il-Qorti I-
konvenuti kienu ghadhom jostakulaw ix-xoghol ta’ bini da
parti tar-rikorrenti konjugi Saliba, u li I-konvenut Michael
Mercieca kien qieghed anki sahansitra fizikament
jimpedixxi |-prosegwiment tax-xoghol u jhedded lill-istess
konjugi Saliba u lill-persuni minnhom inkarigati f'dan ix-
xoghol , talbu fost hwejjeg ohra li din il-Qorti tordna li
jittiendu fil-konfront tal-konvenuti proceduri minhabba
disprezz lejn l-awtorita’ ta’ din il-Qorti, dokument “X2”.

[lli b’degriet tas-6 ta’ Ottubru, 1998 din il-Qorti lagghet it-
talba ghall-proceduri ta’ disprezz lejn l-awtorita’ tal-Qorti
fil-konfront tal-konvenuti, dokument “X3”.

Talab lill-konvenuti jghidu ghaliex m’ghandhiex din il-Qorti:

1. Issibhom hatja ta’ disprezz ghall-awtorita’
taghha fit-termini tat-Titolu XVII tat-Tielet Ktieb tal-Kodici
ta’ Organizzazzjoni u Procedura Civili (Kap. 12); u

2. Tikkundannahom ghall-pieni preskritti mill-
ligi fl-istess Titolu XVII fug imsemmi.

Bl-ispejjez kontra I|-konvenuti li huma minn issa ngunti
ghas-subizzjoni, u bit-twissija li jekk ma jidhrux huma
jistghu jigu mgeghla biex iwiegbu ghall-akkuza bill-mezz
ta’ mandat ta’ skorta jew ta’ arrest.

Rat id-dikjarazzjoni tal-fatti ta' l-attur mahlufa minn
Gemma Debono.

Rat in-nota ta' I-ecCezzjonijiet tal-konvenuti li biha
eccepew illi:

1. lIi mhumiex hatja ta’ I-akkuza ta’ disprezz
lejn l-awtorita’ tal-Qorti ghaliex huma b’ebda mod u
manjiera ma kisru jew naqgsu illi josservaw id-degriet

moghti fis-26 ta’ Awwissu, 1998 fl-atti tal-Mandat ta’
Inibizzjoni Nru 113/1998 fl-ismijiet ‘Mario Saliba et - vs —
Carmen Attard et”; u dan kif jigi dettaljatament pruvat waqt
it-trattazzjoni tal-kawza;

2. Salvi eccezzjonijiet ulterjuri fid-dritt u fil-fatt.

Rat id-dikjarazzjoni tal-fatti tal-konvenuti konfermata bil-
gurament ta' Carmen Attard.

Rat I-atti I-ohra kollha tal-kawza, inkluz |-atti tal-Mandat ta'
Inibizzjoni numru 113/1998 fl-ismijiet: "Mario Saliba et. vs
Carmen Attard et.", kif ukoll dawk tac-cCitazzjoni numru
242/1998 fl-istess ismijiet, allegati mal-kawza prezenti.

Rat il-verbal tal-legali tal-konvenuti ta' I-4 ta' Gunju 2010.

Rat il-verbal taghha ta' I-istess Qurnata, fejn halliet il-
kawza ghal-lum ghas-sentenza.

Ikkunsidrat;

llli din hija kawza ghad-disprezz lejn |-awtorita' tal-Qorti
maghmula kontra I|-konvenuti prezenti li allegatament
sfidaw digriet provizorju moghti minn din il-Qorti fl-atti tal-
mandat ta' Inibizzjoni indikat fi¢c-Citazzjoni, billi ostakolaw
lir-rikorrenti f'dak il-mandat milli jkomplu bix-xoghlijiet ta'
kostruzzjoni li kienu geghdin jaghmlu.

llli I-konvenuti baqghu gatt ma xehdu f'dawn il-proceduri,
pero' mid-dikjarazzjoni uramentata annessa man-nota ta'
l-eCéezzjonijiet taghhom, jirrizulta ili huma qatt ma
kellhom I-intenzjoni li jisfidaw l-ordnijiet ta' din il-Qorti,
imma biss |i ma jippregudikawx il-pozizzjoni taghhom
sakemm isiru t-trattattivi li kienu ghadhom ghaddejjin bejn
il-partijiet fi isforz i tintlahaq soluzzjoni bonarja
bejniethom. Kien biss f'dan l-ispirtu li huma baqghu
jinsistu mar-rikorrenti fl-atti ta' dak il-Mandat ta' Inibizzjoni
biex ma jkomplux bix-xoghlijiet sakemm jintemmu dawn it-
trattattivi.

Infatti kif jirrizulta mill-verbal tal-legali taghhom maghmul
fl-ahhar udjenza li ghaliha kienet differita din il-kawza, il-
partijiet ilhom zmien twil li sabu soluzzjoni bonarja ghall-
kwistjonijiet li kien hemm bejniethom, kif dejjem kienu
geghdin jittamaw li jigri I-intimati, il-konvenuti prezenti.

F'tali ¢irkostanzi u in vista wkoll tal-verbal tal-legali tal-
konvenut ta' I-4 ta' Gunju 2010, fejn fisem il-konvenuti
skuzat ruhha ghall-kwalunkwe nuqqgas li seta'’ sar mill-
patrocinati taghha, u wara li rat l-artikolu 997 tal-kap. 12,
tikkundanna lill-konvenuti ghal ammonizzjoni.

L-ispejjez tal-kawza jibqghu bla taxxa.

< Sentenza Finali >

